
Sääʹmvuuʹd väʹlddkååddlânji ärvvai kue´stelmvuu´di peiʹvveeminventtumuš lij
valmštõõvvâm

ärvvai pei´vveeminventtumuš

Lappi jieʹllemvueʹǩǩ-, trafikk- da pirrõskõõskõs jått’tii täʹlvvmannust 2014 väʹlddkååddlânji ärvvai
kueʹstelmvuuʹdi da kueʹstelmvueiʹnlmi peiʹvveeminventtumuužž sääʹmvuuʹdest. Tuâi lij čõõđtam
arkeoloog Eija Ojanlatva da tuʹtǩǩeei Päivi Magga Sääʹm-muʹzei Siida kulttuurpirrõsjuâkksest.

Kueʹstelmvuuʹd liâ kaʹrttjum ääiʹjben 1990-lååǥǥast. Ǩeâđđa riõššum noorõõttâmpooddin vuâmmšeš,
što vaʹlljõõǥǥ sääʹmvuuʹdest liâ vännai. Ååʹn rajjum peiʹvveeminventtumuužž tuärjjõssân Lappi JTP-
kõõskõs teâđstõõli eʹtǩǩõõzzid vääžnai kueʹstelmpaaiʹǩin sääʹmteeʹǧǧest, sääʹmvuuʹd sijddõhttõõzzin
da sääʹmõhttõõzzin di paalǥâskooʹddin da vuuʹd kooʹddin. Lââʹssen pääiklaž aazzi da puk ääʹššest
peʹrsteei liâ tuejjääm lååǥǥteeʹm eʹtǩǩõõzzid. Vueʹssmannust äävuum hääʹravpäiʹǩǩteâttsuåvtõõzz
pääiʹǩ. Eʹtǩǩõõzzid kueʹstelmvuuʹdin da kueʹstelmvueiʹnlmin vuäǯǯaim õhttseʹžže 246.

Inventtumuštuâi liâ ååʹn valmštõõvvâm da eʹtǩǩõõzz ärvvai kueʹstelmvuuʹdin da – vueiʹnlmin liâ
vueiʹnnemnalla addrõõzzâst http://lapinmaisemat.fi/

Lappi JTP-kõõskõs väʹldd vuâstta vuäinalm eʹtǩǩõõzzid 12.12 räjja. Ässa kuulli noorõõttâmpooddid
ââʹnet Hetta kåʹddveʹrǧǧpõõrtâst 1.12 čiass 14, Uccjooǥǥ kåʹddveʹrggpõõrtâst 2.12 čiâss 10, Vuõccu
škooulâst 2.12 čiâss 17:30 da Âʹvvel kåʹddveʹrǧǧpõõrtâst 3.12 čiâss 10.

Vuåǯǯum särnnmõõžž noorât Sääʹmvuuʹd kueʹstelmvuuʹdi ärvvtõõllâmtuâjj-joouk ǩiõttʼtõõllâm vuâlla,
mâŋŋa aunnstõs tuåimtet pirrõsministeria juätkk-ǩiõttʼtõõllâm vuâlla. Väʹlddkååddlaž kuullâmpodd
jåʹttʼtai obb väʹlddkååʹdd kueʹstelmvuuʹdi peiʹvveeminventtumuužži mieʹldd eeʹjjest 2015, mâŋŋa ko
tõk liâ vaalmâš. Riikksuåvtõs tuejjad vuâđđjuurdtuʹmmstõõǥǥ väʼlddkååddlânji ärvvai
kueʹstelmvuuʹdin, kook koʹrvvee välddkååddlaž vuʹvddââʹnnemtäävtõõzzid. (VAT) ääiʹjben sizz
kuullâm vuuʹd.

